គោលការណ៍បុគ្គលិក
                                                                                                       ព្រះរាជាណាចក្រកម្ពុជា
ជាតិ សាសនា ព្រះមហាក្សត្រ
    ()
	ក្រសួងអប់រំយុវជន និងកីឡា	
សាកលវិទ្យាល័យគ្រប់គ្រង និង សេដ្ឋកិច្ច

គោលការណ៍ បុគ្គលិក
សាកលវិទ្យាល័យគ្រប់គ្រង និង សេដ្ឋកិច្ច

​​​​​​​​​-បានឃើញព្រះរាជក្រម ០២/រកម/០១៩៦.០១ ចុះថ្ងៃទី ២៤ ខែ មករា ឆ្នាំ ១៩៩៦ ដែលប្រកាសឱ្យ ប្រើច្បាប់ ស្តីពីការបង្កើតក្រសួងអប់រំ យុវជន និងកីឡា
-បានឃើញព្រះរាជក្រឹត្យ  នស/រកត/០៣០៣/១២៩ ចុះថ្ងៃទី ៣១ ខែ មីនា ឆ្នាំ ២០០៣ ស្តីពីការទទួលស្គាល់គុណភាពអប់រំឧត្តមសិក្សា
-បានឃើញអនុក្រឹត្យលេខ ០១ អនក្រ   ចុះថ្ងៃទី ២០  ខែ មករា  ឆ្នាំ ១៩៩២ ស្តីពីការបង្កើត និងការគ្រប់គ្រងគ្រឹះស្ថានឧត្តមសិក្សា និងសិក្សាឯកទេស
-បានឃើញអនុក្រឹត្យលេខ ៥៤ អនក្រ.បក ចុះថ្ងៃទី ១៣ ខែ មិថុនា ឆ្នាំ ២០០២  ស្តីពី លក្ខណៈវិនិច្ឆ័យ នៃការបង្កើតសាកលវិទ្យាល័យ
-បានឃើញអនុក្រឹត្យលេខ ២៥ អនក្រ.បក ចុះថ្ងៃទី ០៧ខែ មីនា ឆ្នាំ ២០០៦ ស្តីពីការទទួលស្គាល់ការប្រែក្លាយ ពីវិទ្យាស្ថានគ្រប់គ្រង និងសេដ្ឋកិច្ចទៅជា សាកលវិទ្យាល័យគ្រប់គ្រង និងសេដ្ឋកិច្ច ដោយរាជរដ្ឋាភិបាល នៃព្រះរាជាណាចក្រកម្ពុជា
-យោងតាមលក្ខន្តិកៈទូទៅស្តីពីការគ្រប់គ្រង និងការប្រព្រឹត្តទៅ របស់សាកលវិទ្យាល័យគ្រប់គ្រង និងសេដ្ឋកិច្ច
-យោងតាមការចំាបាច់របស់សាកលវិទ្យាល័យគ្រប់គ្រង និងសេដ្ឋកិច្ច 
ដើម្បីគ្រប់គ្រងមន្រ្តី-បុគ្គលិកប្រកបដោយតម្លាភាព ប្រសិទ្ធិភាព  ព្រមទាំងគោរពវិន័យ និងមានរបៀបរៀបរយល្អក្នុងការបំពេញការងារ គណៈគ្រប់គ្រងសាកលវិទ្យាល័យគ្រប់គ្រង និង សេដ្ឋកិច្ចបានដាក់ចេញនូវគោលការណ៍បុគ្គលិកសម្រាប់អនុវត្តក្នុងក្របខ័ណ្ឌសាកលវិទ្យាល័យទាំងមូលដែលមានខ្លឹមសារដូចតទៅ៖

ជំពូក ១
បញ្ញត្តិទូទៅ
ប្រការ១:     គោលការណ៍នេះបានរៀបចំឡើងដោយសាកលវិទ្យាល័យគ្រប់គ្រង និងសេដ្ឋកិច្ច ក្នុងព្រំដែនអនុវត្តសម្រាប់សាកលវិទ្យាល័យគ្រប់ទីតាំង។
ប្រការ២:	គោលការណ៍នេះ មានគោលបំណងអភិវឌ្ឍធនធានមនុស្សដោយផ្តល់ការអប់រំសម្រាប់បុគ្គលិកទាំងអស់ ដើម្បីអោយពូកគេទទួលបាននូវ ចំណេះដឹង ជំនាញ សមត្ថភាព សេចក្តីថ្លៃថ្នូរ អាកប្បកិរយាប្រកបដោយ សីលធម៍ ដើម្បីអោយក្លាយខ្លួន ជាបុគ្គលល្អដែលមានប្រយោជន៍សម្រាប់ខ្លួនឯង គ្រួសារ និង សង្គមជាតិ។
						
ជំពូក ២
កិច្ចសន្យាការងារ

ប្រការ៣:	បុគ្គលិកគ្រប់រូប ត្រូវចុះកិច្ចសន្យាបំរើការងារជាមួយសាកលវិទ្យាល័យ ព្រមទាំងគោរពឲ្យបានហ្មត់ចត់រាល់ប្រការ និង ល័ក្ខខ័ណ្ឌទាំងឡាយដែលមានចែងក្នុងកិច្ចសន្យាឲ្យបានដាច់ខាត។
ប្រការ៤:	បុគ្គលិកចូលថ្មី ត្រូវធ្វើការងារជាបុគ្គលិកសាកល្បងរយៈពេល ០៣ខែ មុននឹងត្រូវបានវាយតម្លៃឲ្យចូលជាបុគ្គលិក ក្របខ័ណ្ឌពេញសិទ្ធក្នុងករណីសាកលវិទ្យាល័យត្រូវការ។
បុគ្គលិកក្របខ័ណ្ឌពេញសិទ្ធត្រូវចុះកិច្ចសន្យាបម្រើការងារតាមការកំណត់របស់សាកលវិទ្យាល័យ។
បុគ្គលិកស្ម័គ្រចិត្តអាចត្រូវបានលើកទឹកចិត្តឲ្យចូលបម្រើការងារ ហាត់ការ  ដើម្បីទទួលបានបទពិសោធន៏ផងដែរ។ បុគ្គលិកស្ម័គ្រចិត្តអាចត្រូវបានវាយតម្លៃបញ្ចូលជាបុគ្គលិកសាកល្បងក្នុងករណីដែលសាកលវិទ្យាល័យត្រូវការ។
ប្រការ៥:	ក្នុងករណីលាឈប់ពីការងារ បុគ្គលិកត្រូវដាក់ពាក្យសុំលាលែងនៅការិយាល័យរដ្ឋបាលឱ្យបានមុនរយៈពេលមួយខែ។  ប្រសិនបើឈប់ខុសពីលក្ខខណ្ឌខាងលើ បុគ្គលិកនឹងមិនទទួលបានប្រាក់ខែចុងក្រោយឡើយ។

ជំ​ពូក ៣
អំពីប្រាក់ឧបត្ថម្ភ
ប្រការ៦:	បុគ្គលិកគ្រប់រូបត្រូវទទួលបានប្រាក់ឧបត្ថម្ភគិតជាដុល្លាសហរដ្ឋអាមេរិច    និង​     ត្រូវបានគិតជាខែ។ ប្រាក់ឧបត្ថម្ភនេះត្រូវបានបើកជូនរៀងរាល់បំណាច់ខែនីមួយៗតាមអត្រាដែលបានកំណត់ ក្នុងកិច្ចសន្យាការងារ។
ប្រការ៧:	ប្រាក់ឧបត្ថម្ភអាចនឹងត្រូវបានពិនិត្យពិចារណាសាឡើងវិញ នៅពេលចប់កិច្ចសន្យាម្តងៗស្របតាមតួនាទីភារកិច្ច គុណសម្បតិ្ត ព្រមទាំងស្នាដៃរបស់បុគ្គលិកម្នាក់ៗ ។
ប្រការ៨:	ក្នុងករណីមានធុរៈចាំបាច់​ បុគ្គលិកម្នាក់ៗមានសិទ្ធិសុំបើកប្រាក់ឧបត្ថម្ភមុនកាលកំណត់ជាប្រាក់បុរេ​ប្រទាន	ក្នុងកម្រិត ៥០ភារយនៃប្រាក់បៀវត្សប្រចាំខែ។

ជំពូក ៤
អំពីការងារ
ប្រការ៩:	បុគ្គលិកគ្រប់រូប ត្រូវធ្វើការចំនួនប្រាំថ្ងៃកន្លះ (ត្រូវជា៤៤ម៉ោង) ក្នុងមួយសប្តាហ៏ ពោលគឺៈ
		ក-សំរាប់បុគ្គលិកពេញម៉ោងៈ ពីថ្ងៃច័ន្ទ	ដល់	ព្រឹកថ្ងៃសៅរ៏
ខ-សំរាប់បុគ្គលិកមិនពេញម៉ោងៈ 
ពេលយប់	:		ពីថ្ងៃច័ន្ទ	ដល់	ថ្ងៃ សៅរ៏
ចុងសប្តាហ៍	:		ពីថ្ងៃសៅរ៍ ដល់ ថ្ងៃ អាទិត្យ
គ-ម៉ោងធ្វើការត្រូវបានកំណត់ដូចតទៅៈ 
ពេលព្រឹក	​:		ពីម៉ោង៧:00នាទី	ដល់ម៉ោង១១:៣0នាទី
ពេលរសៀល	:		ពីម៉ោង១:៣0នាទី	ដល់ម៉ោង៥:០0នាទី​
ពេលយប់	:		​ពីម៉ោង៥:00នាទី	ដល់ម៉ោង៨:០0នាទី
ប្រការ១០:	
បុគ្គលិកគ្រប់រូប ត្រូវស្វែងយល់ពីការងារតាមតួនាទី និង ភារកិច្ចទទួលខុសត្រូវរបស់ខ្លួនឲ្យបានច្បាស់លាស់ ព្រមទាំងបំពេញភារកិច្ចប្រកបដោយមនសិការ វិជ្ជាជីវៈខ្ពស់ ។	
បុគ្គលិកគ្រប់រូប មិនត្រូវជជែកគ្នាលែង និយាយលេងតាមទូរស័ព្ទឬ និយាយខ្លាំងៗនៅក្នុងម៉ោងធ្វើការ ឡើយ។ ហាមដាច់ខាតការឈ្លោះប្រកែកគ្នា ស្រែកឡូឡា ប្រើសំដីទ្រគោះបោះបោកមិនសមរម្យក្នុងកន្លែងធ្វើការ ដែលជាហេតុនាំឲ្យបាត់បង់តម្លៃ និង កិតិ្តយស កិត្តិនាមរបស់សាកលវិទ្យាល័យ។
ប្រការ១១:	បុគ្គលិកគ្រប់រូបត្រូវរក្សាការសម្ងាត់ វិជ្ជាជីវៈឲ្យបានដាច់ខាត។ ហាមមិនឲ្យយករឿងសម្ងាត់ផ្ទៃក្នុងដែលប៉ះពាល់ដល់កិត្តិយស និងកេរ្តិ៍ឈ្មោះរបស់សាកលវិទ្យាល័យ ទៅផ្សព្វផ្សាយឬ និយាយ​នៅខាងក្រៅឡើយ។
ប្រការ១២:	បុគ្គលិកគ្រប់រូបមិនត្រូវយកតួនាទីសិទ្ធិអំណាចរបស់ខ្លួនទៅរំលោភបំពានលើសិទ្ធិរបស់បុគ្គលិកដទៃទៀតឡើយ។
ប្រការ១៣:	តាមការិយាល័យនីមួយៗត្រូវរៀបចំការប្រជុំបុគ្គលិកឲ្យបានពីរដង(ពាក់កណ្តាល និង ចុងខែ)ក្នុងមួយខែ។ ហើយបុគ្គលិកម្នាក់ៗ ត្រូវមានភារកិច្ចចូលរួមរាយការណ៏ ពិភាក្សា និង ដោះស្រាយបញ្ហាដែលជួប ប្រទះជាប្រចាំ ព្រមទាំងលើកជាសំណូមពរផង ។		

ជំពូក ៥
អំពីទណ្ឌកម្មរដ្ឋបាល

ប្រការ១៤:	បុគ្គលិកគ្រប់រូប អាចនឹងទទួលទណ្ឌកម្មរដ្ឋបាលដូចតទៅៈ
		ក-ការព្រមានផ្ទាល់មាត់ៈ
			បុគ្គលិកណាដែលប្រព្រឹត្តខុសឆ្គងពីបទបញ្ជាផ្ទៃក្នុង នឹងត្រូវទទួលការព្រមានផ្ទាល់  
                  មាត់ ដោយ កត់ត្រាចូលក្នុងឯកសារផ្ទាល់ខ្លួនរបស់បុគ្គលិករូបនោះផង ក្នុងករណីខុសឆ្គង 
                  លើកទីមួយ។
		ខ-ការព្រមានជាលាយលក្ខណ៏អក្សរៈ
			ក្នុងករណីដែលបុគ្គលិកប្រព្រឹត្តខុសឆ្គង  មិនព្រមកែប្រែតាមការព្រមានផ្ទាល់មាត់
                នោះទេ បុគ្គលិករូបនោះនឹងត្រួវព្រមានជាលាយលក្ខណ៏អក្សរអំពីកំហុសឆ្គងលើកទីពីររបស់
                ខ្លួន។
	          គ-ការកាត់ប្រាក់ឧបត្ថម្ភៈ
			ក្នុងករណីមិនរាងចាល បុគ្គលិកដែលប្រព្រឹត្តខុសឆ្គងអាចនឹងត្រូវបានដាក់
                 ទណ្ឌកម្ម  ដោយកាត់ប្រាក់ឧបត្ថម្ភចំនួន​ ១៥ដុល្លារ។
		ឃ-ការបណ្តេញចេញពីការងារៈ
			ក្នុងករណីបុគ្គលិកនៅតែចចេសរឹងរូស មិនព្រមកែខ្លួនតាមការណែនាំ បុគ្គលិករូប   
                 នោះនឹងត្រូវប្រឈមមុខនឹងការបណ្តេញចេញពីការងារ។
ប្រការ១៥:	ករណីបុគ្គលិកណាមួយប្រព្រឹត្តខុសធ្ងន់ធ្ងរដូចជា បង្ករឲ្យមានគ្រោះថ្នាក់ដល់ជីវិតអ្នកដទៃ  បង្ករជម្លោះ ឬ អំពើឃោរឃៅកម្រិតព្រហ្មទណ្ឌជាក់ស្តែង បុគ្គលិករូបនោះ អាចនឹងត្រូវបញ្ឈប់ពីការងារដោយពុំមានការព្រមានជាមុនឡើយ។ 
ប្រការ១៦:	ក្នុងករណីត្រូវបញ្ឍប់ពីការងារដោយហេតុផលវិន័យ  បុគ្គលិកដែលត្រូវបញ្ឍប់ពីការងារពុំត្រូវបានទទួល ប្រាក់បៀវត្សចុងក្រោយពីសាកលវិទ្យាល័យឡើយ។		

ជំពូក ៦
អំពីការឈប់សម្រាកប្រចាំឆ្នាំ
ប្រការ១៧:	បុគ្គលិកគ្រប់រូប ត្រូវបានអនុញ្ញាតឲ្យឈប់សម្រាកការងារតាមប្រតិទិនការងារ ដែលបានចែងដោយអនុក្រឹត្យ​របស់រាជរដ្ឋាភិបាល។
បន្ថែមពីការឈប់សម្រាកខាងលើ បុគ្គលិកគ្រប់រូប មានសិទ្ធិសុំឈប់សម្រាកដោយមានធុរៈផ្ទាល់ខ្លួន ឬដោយមានជម្ងឺផ្សេងៗដូចជា៖
	ក. ឈប់សម្រាកប្រចាំឆ្នាំសរុបចំនួន ១៨ថ្ងៃ ក្នុងមួយឆ្នាំសិក្សា។
	ខ. ឈប់ដោយមានជម្ងឺផេ្សងៗសរុបចំនួន ០៧ថ្ងៃ ក្នុងមួយឆ្នាំសិក្សា ។
	គ. ឈប់លំហែមាតុភាព សរុបចំនួន ៩០ថ្ងៃ និង បិតុភាព ០៧ថ្ងៃ 
ក្នុងករណីសុំច្បាប់សម្រាកដោយមានធុរៈផ្ទាល់ខ្លួន ឬដោយមានជម្ងឺបុគ្គលិកគ្រប់រូបត្រូវដាក់ពាក្យសុំច្បាប់ឲ្យបាន ០៣ថ្ងៃមុន ថ្ងៃឈប់ និង តាមឋានានុក្រម ។
បុគ្គលិកដែលមានជម្ងឺ តម្រូវឲ្យឈប់សម្រាកព្យាបាល។ បើលើសពី ០៧ថ្ងៃ ត្រូវមានលិខិតបញ្ជាក់ត្រឹមត្រូវពីគ្រូពេទ្យព្យាបាល ហើយសាកលវិទ្យាល័យអាចចាត់ទុកជាការឈប់សម្រាកប្រចាំឆ្នាំ។
ក្នុងករណីដែលឈប់សម្រាកព្យាបាលជម្ងឺលើសពីមួយខែ បុគ្គលិករូបនោះ ត្រូវបានព្យួរការងារទុកសិន។ សាកលវិទ្យាល័យត្រូវការជ្រើសរើសបុគ្គលិកថ្មីមកជំនួស។
ថ្ងៃឈប់សម្រាកប្រចាំឆ្នាំដែលបានកំណត់ខាងលើ មិនអាចយកទៅបន្តឈប់នៅឆ្នាំបន្ទាប់បានទេ ទោះបី នៅសល់ថ្ងៃឈប់ក៏ដោយ។ ចំនួនថ្ងៃឈប់សម្រាក​ ប្រចាំឆ្នាំដែលនៅសល់ នឹងត្រូវទទួលបានប្រាក់ឧបត្ថម្ភចំនួន ២.៥ ដុល្លារក្នុងមួយថ្ងៃ។
ប្រការ១៨:	
បុគ្គលិកគ្រប់រូប ដែលបានឈប់សម្រាកពីការងារប្រចាំឆ្នាំគ្រប់តាមចំនួន ១៨ថ្ងៃ និង ៧ថ្ងៃសម្រាកជម្ងឺក្នុងមួយឆ្នាំសិក្សាពុំត្រូវបានអនុញ្ញាតច្បាប់ឲ្យឈប់សម្រាកបន្ថែមទៀតឡើយ។
ក្នុងករណីឈប់លើសពី១៨ថ្ងៃក្នុងមួយឆ្នាំ នឹងត្រូវកាត់ប្រាក់ចំនួន ១០ ដុល្លា (ក្នុងមួយថ្ងៃ)។
ប្រការ១៩:	ក្នុងករណីមកធ្វើការយឺតក្រោយពីម៉ោងចូលបំរើការងាររយៈពេលមួយម៉ោងត្រូវបានពិន័យទៅតាមលក្ខខណ្ឌដូចខាងក្រោមៈ
ចាប់ពីតំណែងអនុប្រធានការិយាល័យឡើងទៅ ត្រូវកាត់ប្រាក់ចំនួន ១០ ដុល្លារ
ចាប់ពីតំណែងក្រោមអនុប្រធានការិយាល័យ ត្រូវកាត់ប្រាក់ចំនួន ៥ ដុល្លារ
ប្រការ២០:	មិនអនុញ្ញាតឲ្យបុគ្គលិកណាម្នាក់ឈប់សម្រាកនៅពេលដែលមានការរៀបចំពិធីសំខាន់ៗឡើយ ដើម្បី ជៀសវាងការរាំងស្ទះ និង ការរអាក់រអួលក្នុងប្រការណាមួយ។ បើបុគ្គលិកឈប់ក្នុងពេលរវល់ឬ ពេលប្រជុំផ្សេងៗដោយមិនបានជូនដំណឹងមួយថ្ងៃមុនពេលរវល់ នឹងត្រូវកាត់ប្រាក់ខែចំនួន ១០ ដុល្លារ ក្នុងមួយពេល។

ជំពូក ៧
ការបញ្ចប់កិច្ចសន្យា
ប្រការ២១:	ការបញ្ចប់កិច្ចសន្យាអាចធ្វើឡើងៈ
		ក-តាមកាលកំណត់ៈ
			កិច្ចសន្យាបម្រើការងារដែលចប់តាមកាលកំណត់អាចនឹងត្រូវបន្ត ឬ មិនបន្ត
                  អាស្រ័យលើស្ថានភាព ជាក់ស្ដែងរបស់សាម៉ីខ្លួន និងសាកលវិទ្យាល័យ។
ខ-មុនកាលកំណត់ៈ
សាកលវិទ្យាល័យគ្រប់គ្រង និង សេដ្ឋកិច្ច ដែលជាភាគី( ក ) នៃកិច្ចសន្យាមានសិទ្ធិបញ្ចប់កិច្ចសន្យារបស់ភាគី( ខ ) មុនកាលកំណត់ ក្នុងករណីដូចខាងក្រោមៈ
បុគ្គលិកដែលជាភាគី( ខ ) មានកំហុសធ្ងន់ធ្ងរ។
ករណីដែលសាកលវិទ្យាល័យ អស់ការងារសម្រាប់ឲ្យធ្វើបន្ត។
ក្នុងករណីត្រូវបញ្ចប់កិច្ចសន្យាមុនកាលកំណត់ សាកលវិទ្យាល័យ ដែលជាភាគី
( ក ) ត្រូវជូនដំណឹងជាលាយលក្ខណ៍អក្សរដល់ភាគី( ខ ) ឲ្យបានយ៉ាងតិចមួយខែមុន ត្រូវបញ្ចប់។
ជំពូក ៨
អវសានបញ្ញតិ្ត
ប្រការ២២:	បទបញ្ញតិទាំងឡាយណាដែលផ្ទុយនឹងគោលការណ៍នេះ ត្រូវទុកជានិរាករណ៍។
ប្រការ២៣:	គោលការណ៍នេះមានប្រសិទ្ធិភាព និង គតិយុត្តិចាប់ពីថ្ងៃចុះហត្ថលេខានេះតទៅ។បណ្ឌិត ទុន ភក្តី
ចម្លងជូន
សមាជិកក្រុមប្រឹក្សាភិបាល
សាកលវិទ្យាធិការរង
“ដើម្បីជ្រាបជាព័ត៌មាន”
ព្រឹទ្ធបុរស ព្រឹទ្ធបុរសរង
គ្រប់សាខា
គ្រប់ការិយាល័យពាក់ព័ន្ធ “ដើម្បីអនុវត្ត”
ឯកសារ- កាលប្បវត្តិ

